
DIE PLASING VAN DIAKENS

 En, dit is, dat die eerste is die plasing van ’n paar diakens
in die kerk. En ons kerkie hier is soewerein. Dit het nie

enige denominasie of enigiets wat sy diakens stuur nie, dit kies
sy eie diakens. Dit kies sy pastoor, dit kies sy trustees, dit kies
alles wat in die kerk in- en uitkom. Geen enkele persoon het die
seggenskap oor enigiets nie, dis die kerk. En die kerk is hulle
wat kom en die kerk ondersteun met hulle teenwoordigheid, met
hulle tiende en offergawes, is altyd hulle wat wetlik seggenskap
het oor die plasing daarvan.
2 En ek wil graag die vorige diakenraad bedank, en ek sê dit
hiervanaf namens die hele kerk. As enigeen van daardie broers
hier is, wat Broer Cox, Broer Fleeman, en Broer Higginbotham
en Broer Deitzman was, hulle het vir ons ’n goeie diens gegee, vir
die Here gegee, in hierdie tabernakel.
3 En elke nou en dan, volgens die verordeninge van die kerk,
elke jaar,maak die diakens of trustees outomaties hulle tyd klaar.
En as hulle wil terugkom, in die haak. As hulle nie wil terugkom
nie, dan kan hulle ander in hulle plek aanstel, waar hierdie raad
bedank het.
4 En nou die aand het ek die trusteeraad saamgeroep, waar
daar ’n nuwe raad van trustees is. En ek het Broer Luther
McDowell vanaand hier opgelet, ons is bly om hom hier te
sien, wat voorheen op die trusteeraad was. Ek is hierdie week
daarheen om uit te vind en om vas te stel oor die maak van ’n
fotostatiese afdruk, wat ook aan die kerk voorgelê sal word. Dat
die trustees van die kerk nou Broer William Morgan, Broer Mike
Egan, en Broer Banks Wood, en Broer Roy Roberson is. En hulle
is almal van hierdie stad, behalwe Broer Roberson wat tussen die
twee stede woon. Die Here het dit goed geag met daardie manne,
en hulle was eerbare manne, en hulle het nou die taak as trustees
van hierdie kerk ontvang.
5 En toe terwyl hierdie vergadering aan die gangwas, en is gesê
deur die assistent-pastoor dat ons, na verkiesing van die nuwe
diakenraad, dat dié hulle tyd uitgedien het en—en bedank het,
dan moet daar nog diakens gekies word. Nou, die kerk…Hoe
hierdie gedoenword, is, die raad kan diakens aanstel, mannemet
wie hulle geassosieer het en gevind het om eerbare en regverdige
manne te wees.
6 Die amp van ’n diaken is ’n baie groot amp, en ’n groot eer
teenoor die Here om ’n diaken in die kerk te wees. En so, in
die vergadering nou die aand, is sekere manne vir my genoem.
En toe daar met die pastoor vergader is, die volgende…hierdie

afgelope Vrydag, waar daar saamgestem is deur hierdie man dat
hulle eerbare en regverdige manne is.
7 Een jongman wat hulle gekry het, was nie heeltemal
gekwalifiseerd nie (nie omdat hy nie die regte soort manwas nie),
een wat voorgestel is deur een van die agbare manne van ons
trusteeraad. Maar toe ek en die pastoor bymekaargekom het, en
ek die ouderdom van die jongman gevra het, was hy in sy vroeë
twintigs. Eerbaar, regverdig, en ’n ware man, maar vind uit dat
hy ’n enkel man was. Die Bybel vereis dat ’n diaken ’n getroude
manmoet wees. Hymoet die man van een vrouwees.
8 En dan ’n ander wat ’n baie eerbare man is, baie geskik vir
die taak en sou ’n baie getroue man uitgemaak het, waar ’n broer
hom voorgestel het. Toe, nadat die saak ondersoek is, dat die
broer net onlangs tot hierdie Geloof gekom het, sy vrou glo nie
Daarin nie. Toe het dit die man gediskwalifiseer vir die amp.
Omdat hy sy hele familie onderdanig moet hê, hulle moet ook in
die Geloof wees, want dit sal ’n konflik wees.
9 En ons bou nou, en ons wil graag hierdie kerk vestig. En
as die algemene opsiener van die kerk, moet ek toesien dat dit
Skriftuurlik gehouword, alles presies volgens dieWoord.
10 En so derhalwe, dan, is dit goedgevind deur die raad en die
pastoor, en die opsiener, om in hierdie groep mense hier sommige
manne uit te kies, wat ons dink eerbare en regverdige manne is.
Ons kan hulle slegs bring. En dis, dan, hulle word deur die kerk
aangestel, deur hulle eie stemming. En dan sal hierdie manne
dien, as hulle voel dat hulle hierdie amp sal aanvaar. Dan sal
hulle vir ’n kort tydjie kom, om te sien of hulle dalk voel dat
God hulle dalk geroep het. En as later, as hulle voel dat hulle
nie gekwalifiseerd is nie, dan, het hulle ’n reg om in die volgende
paar weke die amp te bedank, sodat iemand anders in hulle plek
aangestel kan word.
11 Nietemin, aan die begin van die herlewing wat (as God wil)
ek hier in hierdie tabernakel wil hou sodra ek ’n bietjie gerus het,
dan sal ek—dan sal ek…sal ons hierdie diakens ordineer deur
hande op te lê, diakens en tesourier in hierdie kerk. Maar hulle
moet eers aangestel word en—en sien of hulle daarvan hou en hoe
die gemeente daarvan hou. Dan as dit—dan as dit vir beide kante
in orde is, danmaak ons hierdiemanne geordineerde diakens, net
soos Trustees op dieselfde wyse verkies word.
12 Dis die soewereiniteit en die wet van die kerk, volgens die
Woord van God. Daarom, dat, hulle kan nie net sê dat “Ek dink
hierdie man sal ’n geskikte man wees” nie, dis nie dit nie: “Broer
Neville dink hierdie man sal ’n geskikte man wees,” of “die
trusteeraad dink hierdie man sal ’n geskikte man wees,” nie. Dit
moet deur die kerk wees! Niemand doen hier iets op sy eie nie.
Dis die stemming van die kerk. Dis ’n soewereine kerk.

13 Die ou stel verordeninge is in die 1937-vloed vernietig.
Ons het hulle weer afgeskryf, en sal binnekort hier teen die
muur gehang word, die pligte van trustees, diakens, tesouriers,
ensovoorts, pastoor, assistente, ensovoorts.
14 Deur die genade van God, is daar vir my gesê, en ’n honderd
persent stem deur die raad van hierdie kerk, dat hulle gevind
het dat Broer Hollin Hickerson ’n regverdige, eerbare man is, en
geskik in hierdie posisie om die—die groot eer te ontvang om ’n
diaken van hierdie genoemde tabernakel te wees.
15 Ons het ook gevind, en deur die stem van die raad, dat Broer
Collins ook ’n eerbare en regverdige man bevind is. Synde self ’n
prediker, daarom sal ons hom vra om te kom en om ’n—’n diaken
van die kerk te wees; en nie net diaken nie, maar ’n assistent vir
Broer Neville, en miskien na ’n Sondagskoolklas, of om die plek
van Broer Neville in te neem, of wat ook al van hom vereis word
om ’n assistent vir BroerNeville te wees. Dis Broer Collins.
16 En, die kerk het ook bevind, ten gunste van, dat Broer Tony
Zabel, ’n eerbare en regverdige man is, en hy’s begunstig voor die
trusteeraad en die pastore, om hom te vra om die amp van diaken
in hierdie genoemde tabernakel te ontvang.
17 En dit is ook gevra, en ’n eerbare man onder ons bevind…
(Nie…dié is nou nie die enigste eerbare manne nie, maar is net
deur die raad gekies.) Broer Taylor van Henryville, of Memphis,
dink ek is dit, Memphis, Indiana. Hy’s al ’n ruk by ons, tree op as
plekaanwyser en wat ook al. Dat die kerk hom begunstig het, of
die raad en pastore, dat hy die—die groot amp sal aanvaar om ’n
diaken van hierdie genoemde tabernakel te wees.
18 En daar is ook gevra dat Broer Mike Egan se skoonseun,
Broer—Broer Bob Harned, gekies is deur die raad en deur
die pastore, om die amp as tesourier van hierdie genoemde
tabernakel te aanvaar, wat ’n eerbare taak is, en dit vereis
regverdigheid en eer.
19 Deur dit te doen, dink ek, my broers, dat om julle
hiervandaan te roep, dat dit vir julle ’n groot eer sal wees. En
nie net dit nie, maar iets om te doen.
20 Op hierdie tydstip sal ek Broer Neville, ons assistent, die
vereistes van die diaken laat lees. Broer Neville, as jy dit uit die
Woord van God sal lees. [Broer Neville lees Een Timóthéüs 3:8-
13—Red.]:

Net so moet die diakens waardig wees, nie uit twee
monde spreek nie, nie verslaaf aan wyn nie, en geen vuil
gewinsoekers nie;
Manne wat die verborgenheid van die geloof in ’n rein

gewete hou.
En hulle moet ook eers ’n proeftyd deurmaak; daarna,

as hulle onberispelik is, kan hulle dien.

Net so moet hulle vroue waardig wees, geen
kwaadspreeksters nie, nugter, betroubaar in alles.

Die diakens moet manne van een vrou wees, en hulle
kinders en eie huise goed regeer.

Want dié wat goed gedien het, verkry vir hulle ’n
eervolle plek, en veel vrymoedigheid in die geloof in
Christus Jesus.

21 Amen. Ek sal op hierdie tydstip hierdie broers wat genoem
is, vra of hulle net hier na vore sal stap na die platvorm toe vir
net ’n oomblik. En soos ons ons hoofde net vir ’n oomblik buig
vir gebed, wil ek hê hulle…En die kerk weet wat dit is, dat dit
die kies van julle diakenraad en julle tesourier is.
22 Here Jesus, dit is met nugtere, goddelike denke dat ons nou
na U toe kom. Ons kom met respek vir U Allerheiligste Woord,
ons kom in die geloof dat “Laat elke mens se woord verkeerd
wees, maar God s’n waar wees.” En ons is dankbaar teenoor U
vir hierdie Kerk wat Jesus met Sy Eie kosbare Bloed gekoop het,
en vir ons hierdie gebou gegee het om in te aanbid.
23 En as die opsieners van hierdie groot kudde, wat die Heilige
Gees ons opgedra het om te wees, probeer ons nou om aan hierdie
gemeente ’n lojale, regverdige groep manne voor te hou wat
ons glo Gees-vervuld is en gereed vir die amp. Soos dit eens
gesê is betreffende die diakenraad: “Gaan soek self onder julle,
manne van goeie reputasie en met die Heilige Gees, dat hulle
kan dien op hierdie manier, om om te sien na die weduwees
en die wese, om die geld uit te deel, en om te sorg vir die
welsyn van die kerk.” Later jare, ons het pas die geskrif van
daardie groot, geïnspireerde, geheiligde Paulus gelees, wat die
verklaring van die Skrifte van die vereistes van sodanige posisies
uiteengesit het.
24 God, eer hierdie manne. En nou is dit die keuse, Here, as ’n
soewereine kerk, as die liggaam van die Here Jesus, dat hulle
die verkiesing doen. En [Leë kol op band—Red.]…en sal hierdie
deel van die diens op ’n spesiale manier waarneem, in daardie
regverdige en heilige Naam van Jesus.
25 Nou met ons hoofde gebuig, nie net ons hoofde nie, maar ons
harte, en soos elke lid van hierdie kerk, wat gereeld hier kom
en dit ondersteun met jou tiende en offergawes, wat as ’n lid
van hierdie kerk beskou word, terwyl net ek en die pastoor kyk,
die assistent-pastoor, Broer Neville en ek toekyk, wil ek vra of
hierdie kerk vir Broer Taylor bevind om ’n regverdige man en
verkiesbareman tewees, na die beste van jullewete, om ’n diaken
oor hierdie groepmense te wees? Sal julle dit so aandui deur julle
hand op te steek. [Broer Branham wag ’n oomblik—Red.] Goed.
Nou as daar enige daarteen is, sal jy jou hand opsteek. [Broer
Branhamwag ’n oomblik—Red.] Dankie.

26 Vind enige van hierdie lede van hierdie kerk hier…en almal,
vind julle Broer Hollin Hickerson ’n regverdige en eerbare man,
en ’n man wat in julle oë waardig bevind is om die diaken
van hierdie genoemde kerk te word? Sal julle aandui deur julle
regterhand op te steek. [Broer Branham wag ’n oomblik—Red.]
As dit die teendeel is, steek dan jou hand op. [Broer Branham
wag ’n oomblik—Red.]
27 Vind hierdie gemeente Broer Collins om ook so te wees,
’n regverdige en eerbare man, en waardig vir die taak om
diaken van hierdie kerk te wees? Sal jy jou hand opsteek. [Broer
Branham wag ’n oomblik—Red.] Goed. Die teendeel, sal jy jou
hand opsteek. [Broer Branhamwag ’n oomblik—Red.]
28 Vind hierdie gemeente Broer Tony Zabel om ’n eerbare man
te wees en waardig vir hierdie amp, van diaken oor hierdie kudde
in hierdie genoemde kerk te wees? Sal jy jou regterhand opsteek.
[Broer Branham wag ’n oomblik—Red.] Die teendeel, sal jy jou
hand opsteek. [Broer Branhamwag—Red.]
29 Voel hierdie gemeente dat Broer Harned ’n regverdige en
opregte man is, wat al ’n ruk by ons is, om die tesourier,
sekretaris-tesourier van hierdie kerk te wees, om sy finansies
te hanteer en sy rekeninge te betaal? Indien wel, steek jou
regterhand op. [Broer Branham wag ’n oomblik—Red.] Is daar
enigeen daarteen, steek jou regterhand op. [Broer Branham wag
’n oomblik—Red.]
30 Ek wil graag vir die—die broers sê wat op hierdie huidige
oomblik staan, by die voet van hierdie kruis, dat hierdie kerk,
met een honderd persent (glad geen teenstem nie), julle almal
waardig bevind voor die oë van God vir hierdie amp waarvoor
God julle geroep het.
31 Nou, julle, soos gesê is: “Laat hulle eers beproef word, en sien
of hulle hierdie amp wil hê.” Binne ’n paar weke, as God wil, sal
ek terugkeer om hande op hierdie groepmanne te lê, om hulle die
amptelike trust-…of die diakens van hierdie kerk, en tesourier,
te maak.

Kom ons buig ons hoofde net ’n oomblik:
32 Here, ons is vanaand bly dat daar steeds manne leef op die
aarde wat goddelik kan wandel voor die wêreld; so goddelik dat
’n tabernakel, met streng reëls soos hierdie een het, vyf manne
in posisie kan instem as hulle leiers, sonder een teenstem. Ons is
saam met hulle bly, en ons voel dat U met ons was met die neem
van hierdie besluite, die raad en ons as pastore.
33 Here, seën hierdiemanne. Enmag hulle hierdie amp dienmet
hulle hele hart, in die wete dat dit vir hulle ’n groot eervolle
plek in die Hemel verkry. Eendag wanneer die Boeke van die
Hemel gesluit sal word, mag die Boek van die hemelse wesens en
in die groot Boek van die Hemel geopen word, mag hulle name
eenhonderd persent wees voor God en die Verlosser en die hele

Hemelse skare, om dieselfde te wees in SyKoninkryk. Seën hulle,
Here, en mag hulle hierdie amp goed dien. In Jesus’ Naam dank
ons U vir hulle. Amen.
34 Ek wil net julle hande skud, [Broer Branham skud hulle
hand—Red.] Broer Harned, en Broer Zabel, en Broer Collins,
Broer Hickerson, en Broer Taylor. So bly om te weet dat ons in
gemeenskap was hierdie hele tyd met sulke eerbare manne. God
seën julle nou. En ons sal julle binnekort sien, sodra ek ’n bietjie
gerus het, om terug te keer, en sien hoe julle van julle amp hou.
Goed, deur hulle stem, ek dink was eenhonderd persent, glad
geen teenstem nie.
35 O, is julle nie bly dat julle vandag kan assosieer met mense
wat goddelik voor God, en voor hierdie huidige wêreld in daardie
staat kan lewe nie? Dit is ’n wonderlike ding.
36 En ek is so bly om vanaand te weet dat ek die voorreg het
om—om hierdie manne en hierdie kerk as my vriende te hê. Ek
is so bly dat God my toelaat om my te assosieer met Sy Kerk
dwarsoor die wêreld. O, hulle word verag en verwerp en oor
gepraat, en soos ek vanoggend in my boodskap gesê het, miskien
net moddertrappers, soos die wêreld na hulle kyk, as “’n klomp
fanatici,” maar God kyk na hulle as Sy kinders. Ek is so bly
daaroor. Hulle kan jou dalk nie sê hoeveel myl dit maan toe is
nie. Hulle kan dalk nie vir jou die hele sonnestelsel opnoem en
hoe dit werk nie. Maar daar is een ding wat hulle wel weet, hulle
weetwatter uur hulle wedergebore is. Ek is so bly oor hulle.
37 En as ’n klein gelykenis wat ek geleer het, en ek gaan dit
vanaand met my twee dogtertjies assosieer om dit soort van by
ons te laat tuiskom, om dit vir ons werklik te maak, dat julle die
betekenis daarvan sal verstaan. Een oggend, opgestaan uit die
bed…Ek het twee dogtertjies. Een van hulle is Rebekah, en een
van hulle is Sarah, en hulle is pappa se ou dogtertjies.
38 En ek het ’n seuntjie, Joseph. Ek het van Chattanooga, van
’n diens af gekom een nag, terwyl ek in hierdie laaste veldtog
daar was. En ek was in die—die kar, saam met my oudste seun,
Billy. Sy vrou en Meda was in die kar, en die dogters. En
soos ons voortgery het, niemand het enigiets gesê vir verskeie
straatblokke nie. En ek het redelik hard afgekom op die mense
daardie aand oor die manier waarop hulle opgetree het. En
niemand het enigiets gesê nie. En klein Joseph het nadergekom
en my aan die skouer beetgekry, hy het gesê: “Pappa, jy het
vanaand darem gepreek!”
39 Endié oggend, soos ek vertrek het en opgegaan het naAgtste-
en Tiendestraat, die…of Penn- en Tiende, liewer, het niemand
nog iets gesê nie, die vrou en die twee dogters. En klein Joseph
het weer aan my skouer gevat, hy het gesê: “Pappa, daardie, ek
het regtig van daardie prediking gehou vanoggend,” het hy gesê.

Ek het gesê: “Wel, ek het een ondersteuner, dismy seun.”

40 En na ons klein gesegde. Opgestaan een oggend, gesit in die
kamer, klein Becky kom uitgehardloop en, sê, sy het wydsbeen
oor my been gaan sit en haar arm om my gesit, en sy’s pappa
se ou dogtertjie. En sy het my omhels. En klein Sarah het uit
die bed opgespring in haar slaapkleertjies en sou, sê, volgende
aangehardloop gekom. Sy’s die klein bruin-oog.
41 Klein Becky sou sê: “O, Sarah, dis nie nodig dat jy kom nie,
want ek het nou alles van Pappa vir myself. Pappa is net myne!”
En klein Sarah, haar lippies het gehang, haar bruin ogies het
troebel geraak. Ek het so beduie en die ander knie uitgesteek, en
sy het wydsbeen daaroor kom sit.
42 Becky het langer bene, so hulle het die vloer gehaal. Klein
Sarah het gekantel, so ek het beide arms om Sarah gesit. Klein
Sarah het daar na Becky toe gekyk en gesê: “Becky, jy mag alles
van Pappa hê, maar Pappa het alles vanmy!”
43 En ek dink dit is hoe dit hier is. Ons ken miskien nie al die
teologie nie en al die groot Griekse woorde nie, hierdie groep
mense weet dalk nie. Maar een ding is seker, ek glo Jesus het
alles van ons. Amen.

Goed, Broer Neville. 

